
La doturia Margarete Mahlknecht é demez en chëst’edema dal lönesc al dedeme-
saledema, dai 18 ai 20 de dezëmber, y vëgn sostituida dal dotur Eduard Agreiter 
0474 523 315 - 333 13 80 852 
 

PLOANIES DA SAN MARTIN Y LUNGIARÜ 
 
En dedolönesc, ai 19 de dezëmber, dales 16.00, vëgnel tigní n Rorate tl salf d’La  
Spona a Pidro. Al tolará pert n grup de mitans y mituns dll Zënter Families Mareo 
che ciantará de beles cianties. Düc é dër bel inviá da gní a tó pert. 
 
La mëssa dla sabeda tla Ciasa de Palsa é en sabeda ai 23 de dezëmber bele dales 
15.00 (y nia sciöche zënza dales 15.30). 
 
I jogn da San Martin, Lungiarü, Antermëia y La Val inviëia dër bel düc al Rorate di 
Jogn, en sabeda, ai 23 de dezëmber, dales 18.30, tla dlijia da San Martin. Le 
Rorate vëgn cianté da n cuartet jonil. 
 
Orar dles funziuns sacres le dé de Nadé:   
a San Martin:  dales 10.00 Gran Mëssa y dales 18.00 Öspi 
a Lungiarü:  dales   8.30 Gran Mëssa y dales 14.30 Öspi 
en San Stefo él le medemo orar sciöche les domënies.  
 

SAN MARTIN 
 
La Funziun Penitenziala por s’arjigné ca ala festa de Nadé, a chëra che düc é dër 
bel inviá, vëgn tignida en lönesc, ai 18 de dezëmber, dales 19.30 te dlijia cun 
confesciuns dedô. Na mesora denant él la confesciun di scolars dla scora mesana.  
 

LUNGIARÜ 
 
I oressun ciamó n iade tó l`ocajun da rengrazié düc canc chi che á daidé y á porté 
pro a val’ manira por fá garaté la bela festa de nosta patrona Santa Lizia. 
Dilan y Idi s’al paies!                                                 Le Consëi de Cöra 
 
La Uniun dl Sport da Lungiarü organisëia n curs da jí cun la liösa por mituns tratan 
les vacanzes da Nadé. Al é ince la poscibilité da s’impresté la liösa y i cialzá da 
arferé. Info y iscriziuns pro Matteo 339 20 89 342 cina ai 20 de dezëmber. 
                                             - - - - - - - - - - - - - - - - 
 
En jöbia, ai 21 de dezëmber, dales 15.30 ales 17.30, s’incunta indô le grup de tëmp 
lëde Atmosfera por ëres y ëi atocá da problems psichics tla sënta dl Raiun Sozial a 
Picolin a na picia festa da Nadé cun Irina Tavella y Barbara Rungger. Info pro 
Sabine Rainer  0474 524 519. Vignun/öna é dër bel inviá/des y bëgngnüs/üdes. 
 
La portina por l'assistënza y cura é sëgn tla alzada dl’entrada a man ciampa, 
dlungia la portina da tó jö sanch, y é daverta ma plü dui iadi al'edema: le lönesc 
dales 13.30–16.00 y la jöbia dales 9.30–12.00, Telefon tratan l’orar 0474 586 123. 
 
La Scora de Musiga tëgn n "conzert da Nadé" en lönesc ai 18 de dezëmber dales 
18.00 tla dlijia d’Al Plan. Al cianta y sona les scolares y i scolars dla scora de 
musiga dla Val Badia. Düc é dër bel inviá da gní a ascuté sö les beles melodies y 
cianties che vëgn portades dant. 
 
Tl Raiun Sozial a Picolin él cina ai 31 de jená na mostra de fotografies sura la 
demënza dal titul „Demënza – la responsabilité da fá valch“  
 
Le „Grup sportif dl cör Val Badia“ s’incunta indô a fá ginastica por porsones che á 
problems al cör y d’atri mai, tla palestra a S. Martin vigni lönesc dales 18.00-19.00. 
Vignun pó gní pormez; cost 150 euro al ann; info 338 58 67 867 (Marcus Winkler) 

 

Plata dles Ploanies  
San Martin y Lungiarü 

 DOMËNIA D’ADVËNT – Ann B 

 

Vangele: Jan 1,6-8.19-28 
 
Canche Jan Batista ê gnü damané dai iüdes 

Ćî nen dìjeste pa de tè instës?, àl dit:  

Iö sun la usc de chël che scraia tl desert: 

Avaliedi le tru al Signur!, sciöche le profet Isaìa à dit. 

Danter chi ch’ê gnüs ortià a damanè, êl inće farisês. 

Ai à damanè Jan: Ćiodî batiëieste pa spo... ? 

Al ti à respognü: Iö batiëii cun ega. 

Mo amesa os ite n’él un, ch’i ne conescëis nia, 

ël é chël che vëgn do da mè, 

y iö ne sun nia dëgn da ti desćiolè i ćialzà. 
  
„Amesa os ite n’él un, ch’i ne conescëis nia“  
nes dij Jan Batista tl vangele da incö. 
Sunse pa nos damí co la jënt al tëmp de Gejú? 
Tanc de nos l’ess pa conesciü? Tröc l’aratâ n somiadl y n idealist,  
d’atri indô l’aratâ n criticun che minâ de ester trö miú co i atri. 
 
Ess pa Gejú incö inanter nos n’ater destin co ch’al n’â albü laota? 
Magari ne le metessun nia söla crusc,  
mo dessené impara se dessenassun dessigü,  
deach’al ne se lasciass nia en pesc.  
 
Tambëgn incö co laota ghirel, ch’i se comedunse te nosc comportamënt,  
te nüsc pinsiers, te nostes minunghes y bëgn ince te nosta fede.  
 
Gejú da Nazaret, le Fi de Dî gnü danter nos,  
l’á bëgn ria da ti an jí ala jënt y da gní azeté.  
 
Al ne foss nia tan ri da tó sö Gejú, sc’i respognessun al invit de San Paul:  
„Ne stede a destodé le Spirit!“ Ede l’ardimënt da jí te os cina a funz,  
y da ves lascé tres indô scassé sö da Gejú.  
Ne stede incolá a ci ch’i sëis ausá.  
Ejaminede döt, le vedl y le nü, y tignisse a ci che é bun.  

          D’ADVËNT – ann B 

               “Gaudete!”  

 9.00 Corona por + Paula Trebo  

 9.30 Gran Mëssa 
  Ror. por families de Albert Moling 
  Ror. por families de Maria Sorà, Flu 
  2

a
 de sopoltöra de Paula Ploner Trebo 

 7.55 Corona 

 8.15 Gran Mëssa 
  Ror. de rengraz. familia Maieron 
  dl ann + Madalena Clara 

 
 
 
 
 
 
 
 
 
 

 
n chestian  
ortié da Chël Bel Dî – 
chël sunse düc y dötes 

 

lapró alda:  
 

alzé la usc olach’ al alda 
sides ch’al convëgn o ne convëgn nia 

 

arjigné trus  
olach’ara ne vá nia da jí inant 

 

dé testemonianza dla löm 
cuntra la scurité 

 

ester scëmpli 
y conësce sü confins 
sciöche Jan Batista 

 

spo röia Idî adalerch te nosc monn 
de por de                         (Charis Doepgen) 

 

 

 
 
„Gaudete - Ede ligrëza!“  

 

scrí l’apostul Paul fora de porjun ai Filipesc. 
Al n’é nia ma insciö bel saurí da avëi ligrëza. 
Ligrëza é na scincunda, na grazia  
y val’ ch’an pó imparé y eserzité.  
Advënt é n te tëmp da s’alené, da aspeté  
y da se conforté al Signur  
che vëgn ite te nosta vita.  
Spo podunse avëi ligrëza ince sc’ara ne se 
vá nia tan bun, sciöche San Paul te porjun.  

18.12.17 

Lönesc 

Filip, Grazian 

 19.00 Confesciuns scolars Mesana 
 

 19.30 Funziun Penitenziala 

  Confesciuns 

  
  

19.12.17  

Dedolönesc 

Konrad, Susanna 

 19.30 Rorate  
  familia de Leo Crepaz 
  familia de Hilda Sottara 
  + Giovanni Pescoller 

 
 

20.12.17  

Dedemesaledema 

Heinrich, Regina, Eugen 

  19.00 Confesciuns scolars Mesana 
 

 19.30 Rorate 
  familia de Sepl Pezzei, Camura 
  families de Pio Clara, Mair 

21.12.17 

Jöbia 

Pire Canisius, Conrad 

 7.30  Rorate di Scolars 
  3

a
 de sopoltöra de Paula Ploner Trebo 

  + Doro Verginer 
  vis y def. de Franz y Lena Zingerle 

  Corona por vocaziuns 

 19.30 Funziun Penitenziala 

  Confesciuns 
    

22.12.17 

Vëndres 

Iuta, Marian, Franzisca 

 

 18.30 Adoraziun chîta 

 19.00 Adoraziun deboriada 

 

 18.30 Confesciuns 
 

 19.30 Rorate  
  por le Cor de Dlijia 
  por la Uniun di Stödafüch 

23.12.17 

Sabeda 

Jan da Cracau, Ivo 

 15.00 Mëssa tla Ciasa de Palsa 

 18.30 Mëssa prefestia 
  2

a
 de sopoltöra de Sepl Flöss 

  + Sabina Flöss, Diamant 

 20.00 Rorate   
  familia Bino Dejaco 
  dl ann + Anastasia Clara Schanung 
  + + Vantsch 

24.12.17 

 DOMËNIA D’ADVËNT-B 

 

VËIA DE NADÉ 

 9.00 Corona 

 9.30 Gran Mëssa 
 

 23.00 Mëssa de Madovines 
  por la Comunité 

 7.55 Corona 

 8.15 Gran Mëssa 
 

 21.00 Mëssa de Madovines 
  por la Comunité 

 

 


